























Seminar

Wayang Kulit
Nusantara
Simbolisme Di
Sebalik Layar

Oleh Mokhtar bin Tamby Ahmad (mokhtar@jmm.gov.my)

Bersempena Pameran Wayang Kulit Nusantara:
Simbolisme Di Sebalik Layar yang berlangsung
di Galeri 3, Jabatan Muzium Malaysia bermula 15
November 2016 hingga Februari 2017, satu seminar
yang bertemakan Memartabatkan Seni Wayang
Kulit: Cabaran dan Masa Depan telah diadakan pada
16 November 2016 (Rabu) bertempat di Muzium
Diraja. Seminar ini bertujuan untuk menggalakkan
perkongsian ilmu ahli akademik, sejarahwan,
budayawan dan NGO berkaitan cabaran dan masa
depan wayang kulit.

Ucaptama seminar telah disampaikan oleh Prof. Dr
Hatta Azad Khan, Rektor ASWARA yang menekankan
antara lain tentang kepentingan melakukan anjakan
terhadap persembahan wayang kulit di Malaysia dan
cabaran-cabaran yang dihadapi oleh penggiat seni
wayang kulit di nusantara amnya. Pembentang kertas
kerja adalah terdiri daripada Encik Kamarul Baishah
bin Hussin dari ASWARA, Saudari Pauline Fan dari
PUSAKA, Encik Md. Shukri bin Edrus dari Persatuan
Seni Boneka Malaysia, Encik Baharuddin Baharin
bin Ramli dari Jabatan Kebudayaan dan Kesenian
Negara (JKKN) dan Encik Siri Neng Buah, penggiat
seni wayang kulit. Manakala, moderator seminar ialah

Datoi Prof. Emeritus Mohamed Ghouse Nasuruddin.
Seramai 85 orang peserta telah menghadiri seminar
ini yang terdiri daripada pelajar, pengamal budaya dan
kakitangan awam.

Pameran

3D Art Sepanjang Jalan Kenangan
Di Galeri A, Muzium Perak

Oleh Nor Hanisah binti Ahmad (norhanisah@jmm.gov.my)

Muzium di Malaysia awalnya dikenali sebagai éisekolah
gambari kerana kaedah pamerannya yang banyak
menggunakan gambar. Pameran muzium lazimnya
berbentuk konvensional iaitu artifak dipamerkan dalam
peti pameran dan diperincikan dengan kapsyen yang
bersesuaian bagi menerangkan sejarah dan fungsi
artifak berkenaan. Setiap koleksi yang dipamerkan
bukan bertujuan sebagai bahan hiasan sahaja tetapi
dilengkapi dengan nilai-
nilai  moraliti, estetika
dan kesenian yang
memberikan  pendidikan
kepada masyarakat.
Perkembangan teknologi
terkini telah menghasilkan
media baharu dari elektronik
ke fotonik menggunakan
aplikasi 3D dan 5D di
muzium dan galeri pameran
seluruh dunia. Ringkasnya
teknik 3D atau 3 dimensi
membolehkan pengguna
melihat sudut pandang objek

secara lebih nyata dari setiap penjuru. Perkembangan
teknologiini telah memberikan suatu idea kepada pihak
Muzium Perak untuk melakukan anjakan paradigma
bagi menghasilkan sebuah pameran menggunakan
teknik yang berbeza dari kebiasaannya.

Justeru itu, Muzium Perak buat pertama kalinya cuba
memecahkan ruyungnya dengan menggunakan
aplikasi teknik visual grayk 3D dengan tajuk pameran
di Sepanjang Jalan Kenangan. Pameran ini diadakan
mulai 15 September 2016 hingga 15 September 2017.
Penggunaan teknik pameran ini telah memberikan
nafas baharu ke dalam ruang pameran muzium, yang
secara tidak langsung pengunjung
akan mendapat pengalaman dalam
menghayati sejarah dan budaya
negara. Sempena pameran ini, satu
majlis perasmian telah diadakan
pada 8 November 2016 yang
dirasmikan oleh YBhg Datoi Haji
Abdul Rahim bin Md Ariff, Yang
Dipertua  Majlis Perbandaran
Taiping (MPT).

Secara keseluruhan, pameran ini
mempunyai 19 segmen berkaitan
sejarah, warisan seni, budaya
dan alam semula jadi negara. la

pasti dapat menggamit nostalgia masyarakat
melalui pelbagai segmen yang dibangunkan melalui
teknik visual grayk 3D. Antara segmen tersebut seperti
gambaran kehidupan manusia semasa zaman pra-
sejarah, perkampungan Melayu, suasana tKopitiami,
makanan warisan, sejarah awal penanaman getah,
kebun durian yang sinonim dengan negeri Perak,

BICARA

K

URATOR

PERDANA

Perhubungan antara Malaysia dengan Indonesia telah
lama terjalin. Bukan sahaja perhubungan diplomatik,
namun Malaysia dan Indonesia adalah rumpun
bangsa yang sama. Cara hidup dan budaya tidak jauh
berbeza. Begitulah kupasan Profesor Adrian Vickers
dalam program Bicara Kurator Perdana yang telah
diadakan pada 21 Oktober 2016 bertempat di Bilik
Persidangan , Jabatan muzium Malaysia (JMM).

Profesor Andrian Vickers juga turut berkongsi
berkenaan usaha beliau mewujudkan Virtual Museum
: Bali Paintings iaitu suatu pengkalan data berkenaan
lukisan Bali. Melalui pautan ini orang ramai dapat
melihat dan mengetahui mengenai lukisan Bali yang
telah wujud seawal 1939 iaitu pada tahun meletusnya
Perang Dunia Kedua lagi.

Menjadi kelaziman bagi program Bicara Kurator
Perdana menampilkan penceramah jemputan bagi
membicarakan kepakaran masing-masing sebagai
perkongsian ilmu dengan para hadirin. Kali ini program
Bicara Kurator Perdana dengan kerjasama Universiti

Oleh Profesor
Adrian Vickers

Oleh Nor Hashila binti Hassim (hashila@jmm.gov.my)

Pendidikan Sultan Idris (UPSI) menampilkan Profesor
Adrian Vickers, daripada University Of Sydney,
Australia bagi memperkatakan berkenaan Hubungan
dan Pensejarahan Malaysia fi Indonesia.

Program ini telah dihadiri oleh 59 orang peserta yang
terdiri daripada kakitangan Jabatan Muzium Malaysia,
wakil dari muzium-muzium seperti Muzium Tentera
Darat, Muzium Polis, Muzium Tokoh Johor, Lembaga
Muzium Negeri Terengganu, Balai Seni Visual Negara,
Kraftangan Malaysia dan Perbadanan Muzium
Melaka. Sesi Bicara Kurator kali ini dipengerusikan
oleh Puan Miti Fateema Sherzeella binti Mohd Yusoff,
Pengarah Muzium Diraja.

Melalui perkongsian ilmu sebegini, para peserta
berpeluang menimba pengetahuan tambahan pula
dunia permuziuman kini menjadi semakin mencabar
dengan perkembangan teknologi yang terlalu pantas.
Dalam usaha kita mengekalkan warisan bangsa,
seharusnya kita mampu berdiri sama tinggi dan duduk
sama rendah dengan kecanggihan teknologi masa kini.

MUZIUMKU SEKOLAHKU 2016

Oleh Hayati binti Mohamad Zawawi (hayati@jmm.gov.my)

Program Muziumku Sekolahku 2016 telah diadakan
pada 20 Oktober 2016 di Muzium Kota Kayang, Perlis
yang melibatkan penyertaan seramai 96 orang pelajar
sekolah menengah sekitar Kangar dan Kuala Perlis.
Program ini merupakan jalinan kerjasama antara
Muzium Kota Kayang dan Jabatan Pendidikan Negeri
Perlis yang bertujuan memberi pendedahan kepada
para pelajar tentang fungsi dan peranan Jabatan
Muzium Malaysia sebagai sebuah institusi pendidikan
tidak formal dalam memelihara, mempamer dan
menjaga khazanah warisan bangsa. Pengarah
Pejabat Kementerian Pelancongan dan Kebudayaan
Negeri Perlis, Encik Mohd. Shaye bin Ismail telah
dijemput untuk merasmikan program ini.

Pelaksanaan = Program  Muziumku  Sekolahku
bertujuan mendedahkan pelajar dengan pelbagai
aktiviti lapangan dalam bidang permuziuman.
Sebagai permulaan, aktiviti membuat terrarium dan
aktiviti mengepin rama-rama dipilih sebagai pengisian
program bagi tahun ini. Pengarah Muzium Perak,
Puan Nor Hanisah binti Ahmad turut hadir memberikan
ceramah yang bertajuk éPeranan muzium dalam
kalangan generasi Yi kepada para pelajar sebagai
pengenalan mengenai muzium.

Sesi pagi program ini dimulakan dengan taklimat
ringkas dan tayangan video tentang seni terrarium.
Seterusnya, para pelajar  dikehendaki mencari
tumbuhan atau anak pokok yang bersesuaian sebagai
bahan tambahan untuk aktiviti mengenai mengepin
rama-rama .Satu taklimat ringkas dan tayangan
video cara-cara mengepin rama-rama diadakan
pada sesi petang. Melalui aktiviti ini juga, para

pelajar berpeluang untuk mempelajari teknik asas
dalam membuat terrarium dan mengepin rama-rama
yang mana secara tidak langsung dapat menyemai
kesedaran dalam diri mereka bagaimana menghargai
alam semula jadi. Diharapkan dengan penganjuran
program ini, ia dapat menggalakkan para pelajar
untuk lebih mendekati muzium sebagai salah sebuah
institusi pendidikan tidak formal untuk tempoh jangka
masa panjang.

Bengkel
Pembuatan
Arca
Penguin

Oleh Syahrizul Amin Bin Ahmad (syahrizul@jmm.gov.my)

Jabatan Muzium Malaysia dengan kerjasama Yayasan
Penyelidikan Antartika Sultan Mizan (YPASM) telah
menganjurkan Bengkel Pembuatan Arca Penguin
pada 31 Oktober hingga 4 November 2016 bertempat di
Bilik Persidangan, Jabatan Muzium Malaysia. Bengkel
yang dianjurkan bertujuan untuk memberi tambah
nilai kemahiran pembuatan arca menggunakan teknik
moulding dan casting kepada masyarakat, sekaligus
membantu mencipta sebahagian arca penguin
Emperor yang akan dipamerkan di siri pameran yang
akan menyentuh tentang topik Antartika, perubahan
iklim dan kaitannya dengan komuniti.

Kursus ini telah dihadiri oleh seramai 22 orang peserta
yang terdiri daripada 5 orang kakitangan Muzium
Alam Semulajadi, 10 kakitangan JMM, 7 orang dari
pelbagai agensi.

Pihak YPASM telah melantik Haji Bakar @ Abdullah
bin Abu Hasan dari Syarikat Zima Enterprise sebagai
penceramah bersama dengan dua orang fasilitator
iaitu Encik Azrul bin Bakar @ Abdullah dan Encik
Suyan bin Said. Zima Enterprise dipilih adalah
berdasarkan pengalaman mereka dalam bidang
peracuan dan hasil kerja dari Haji Bakar@Abdullah
telah digunapakai oleh kebanyakan muzium-muzium
diseluruh Malaysia. Hasil daripada kursus ini, para
peserta mendapat ilmu pengetahuan secara ihands-
oni dan boleh mengaplikasikan pembelajaran tersebut
apabila diperlukan. Peserta dapat membezakan kualiti
penghasilan arca melalui beberapa teknik acuan
dibuat dan boleh mengaplikasi yang mana dirasakan
terbaik. Pengetahuan peserta juga telah meningkat
setelah menghadiri kursus ini.












MUZIUM NEGARA MUZIUM ADAT MUZIUM DIRAJA

KUALA LUMPUR JELEBU, NEGERI SEMBILAN KUALA LUMPUR
Jabatan Muzium Malaysia

MUZIUM PERAK GALERIA PERDANA, MUZIUM MATANG,

TAIPING PERAK LANGKAWI PERAK

MUZIUM ARKEOLOGI MUZIUM SUNGAI LEMBING, MUZIUM CHIMNEY,
LEMBAH BUJANG, KEDAH PAHANG LABUAN
MUZIUM SENI KRAF ORANG ASLI, MUZIUM SENI BINA MALAYSIA, MUZIUM KOTA KUALA KEDAH,
KUALA LUMPUR BANDAR HILIR, MELAKA KEDAH
MUZIUM KOTA KAYANG, MUZIUM AUTOMOBIL NASIONAL, MUZIUM KOTA JOHOR LAMA,
PERLIS SEPANG JOHOR

MUZIUM LABUAN, MUZIUM ENTOLOGI DUNIA MELAYU, MUZIUM TEKSTIL NEGARA,
LABUAN KUALA LUMPUR KUALA LUMPUR
MUZIUM MARIN LABUAN, MUZIUM LUKUT, MUZIUM ALAM SEMULA JADI,
LABUAN NEGERI SEMBILAN PUTRAJAYA

